
ՀԱ ՑԵԿԱՑ

Հացեկաց,
Երկինքըդ իմ հոգւոյս վերեւ շրջըւած
Սկիհ մըն է հըրակայլակ գինիով,
Աղօթարանն երբ կը բացուի լուսաթով:

Հացեկաց,
Երբ կը վառի խունկով արդար միջօրէն,
Պարտէզներուդ անմահաբոյր վարդերէն
Սուրբին համար փառքն իր պսակն է հիւսած:

Հացեկաց,
Գիշերըդ բաց մատեան մըն է սխրագին,
Ուր դրոշմած է Մէկը երդումն իր սրտին
Խորհրդաշունչ աղօթքի մէջ կրկնըւած:

Հացեկաց,
Հող սրբենի, որուն ծոցէն բարձրացան
Լոյս անտառներ թռչուններով ծիածան,
Եւ հեղեղներ գարուններով լուսարբած:

Քարերուդ վրայ Սուրբի մը ձեռքն է փորած
Անջնջելի պատկերը լոյս հանճարին.
Խնկամանիդ մէջ հոգիները կայրին
Հայրենիքի սիրոյն համար ըստեղծուած.
Հացեկա՜ց...

ՄԱՐՄԱՇԵՆԻ ՎԱՆՔԸ
Եթէ տրուէր ինծի բախտէն կամ Աստուծմէ՝
Առանձնանալ, յոգնած կեանքի տեսիլներէն,
Ես կ ընտրէի հընակերտ վանքը Մարմաշեն՝
Որ դարաւոր գեղեցկութեան հանգըրուան մէ:
Հոն, յուշերուս մատեանը բաց՝ պիտ ըլլայի
Քարէն բըղխած ըստուերներէն մէկը խոնարհ,
Կամ սրբաչող կերոնին բոցը ոգեւար՝
Որ աղօթքի մը շունչին մէջ կը նրւաղի:

Լուսաղբիւրէն սափոր մը ջուր պիտի բաւէր.
Կանթեղ մը իւղ ձիթենիէն, ափ մը ցորեն,
Որ լիանար հոգիս բոլոր վայելքներէն.
Եւ օր մըն ալ, երբ հասնէր ժամը մահաբեր,
Շարականի վերջին վանկին հետ ոսկելարՔարէն բըղխած խոնարհ ըստուերն անհետանար...

ԱՐՍԷՆ ԵՐԿԱԹ

ԳՐԱԽՕՍ ԱԿ ԱՆ о

cripts in the Chester Beaty Library
in Dublin, Eire. By Miss Sirarpie Der
Nersessian. Լաթակազմ, քառածալ: Ա.
հատոր, բնագիր էջ 444216. Բ. հա. 67
նկարներ, մէկ դունաւոր: Տըպլին, 1958:

Ձեռագրական այս հաւաքածոն, որ մեծ
թիւէ մը չի բաղկանար, այսպէս արժաւ
նացած է ցուցակագրական հրատարակու=
թեան մը, որ սովորական չէ մեր իրակաւ
նութեան մէջ:

Հաւաքածոն կը պարունակէ 67 գրչա=
դրական եւ մանրանկարչական նիւթեր.
որոնցմէ մէկը՝ թիւ 555, կը բաղկանայ
երկու տարբեր Աւետարաններէ, եօթը
հատը՝ մէկ կամ աւելի մանրանկարեալ
թերթերէ, հատ մը՝ թիւ 560՝ պակասա=

ւոր գրչագրէ в Պարունակութենէ աւելի՝
մանրանկարչութեան եւ գեղագիտական
նպատակով եղած այս հաւաքածոն ունի
34 Աւետարաններ. իսկ մնացեալները, են
Շարական, Յայսմաւուրք, մէկ Մաշտոց,
18րդ դարեան երկու համայիլ, պատմաւ
կան մէկ գրչագիր մը, 1777 թուականէն
Սամուէլ Անեցիի պատմութիւնը, որ շա--
րունակուած է մինչեւ 1352 թուականը:

Ասիկա գրուած է Կ. Պօլիս, Նիկողայոս
գրչէն, տեղւոյն Զաքարիա պատրիարքին
համար:

Անմիջապէս ըսենք, որ հակառակ բազ-
մածախս հրատարակութեան՝ ցուցակը
գոհացուցիչ չէ կարելի նկատել, պարզա=
պէս անոր համար՝ որ միայն անգլիերէն
թարգմանութիւնները տրուած են ձեռաւ
գրաց յիշատակարաններուն: Որքան որ
ցուցակագիրը եղած է խղճամիտ, եւ ջաւ
նացած է իր լաւագոյնը տալ, այսուհան-
դերձ կարելի չէ ուրանալ որ թարգմանա-
բար տրուած յիշատակարանները գոհաւ
ցուցիչ չեն կրնար ըլլալ ապագայ ուսում-
նասիրողին : Եթէ կարելի չէր՝ տպագրա-
կան գործնական պատճառներով՝ ներկայ

անգլիերէնին յարակից դնել նաեւ յիշա-
տակարաններուն հայերէն բնագիրները,
ես կը խորհիմ որ դժուար պիտի չըլլար
նոյն ծաւալով այլուր տպագրել տալ, օ=
րինակ Ս. Ղազար, եւ յետոյ հայերէն տը=
պագրուած պրակները կարելի էր աւել-
ցնել ամբողջ հրատարակութեան:

Այսուհանդերձ Օր. Սիրարփի Տէր Ներ-
սէսեան կատարած է լաւ գործ մը: Կըր-
ցած է ընտիր ուսումնասիրութիւններ կը-
ցել իւրաքանչիւր ձեռագրի, մանաւանդ >
անոր գեղագիտական գնահատութեան եւ
պատմութեան մասին: Կան պակասներ,
օրիորդին կամքէն անկախ, որոնք կու
գամ հոս աւելցնել:

Թիւ 555 Աւետարանին համար կըսէ,
որ <<12րդ եւ 14րդ դարերէն, բաղկացած է
երկու տարբեր թուականէ հատակոտոր
գրչագիրներէ>>: Ասոր առաջին, կամ ինչ-
պէս օրիորդը կըսէ՝ հին մասը, ունի եօ-
թը թերթ, իսկ երկրորդ մասը 137 թերթ:
Առաջին մասը ըստ գիտնական օրիորդին
գրուած է <<12րդ դարուն, գրիչ Յակոբէ
Ապրէլուսի համար>>: Այս առաջին կամ
հին նշանակուած մասը նախապէս մաս կը
կազմէր Ագուլեաց Ս. Թովմայի վանքին
գրչագիրներուն եւ կը կրէր թիւ 17: Գըր-
ուած է Կարսի մօտ Գոդիս գիւղը, Յա-
կոբ գրչէն, Ապրէլուսին եւ կնոջ Խեր Խա-
թունի համար, 1297ին в Ուրեմն սխալ է
գրչագիրը 12րդ դարուն վերագրել եւ
պէտք է նշանակել 13րդ դարու վերջին:

Թիւ 555ին երկրորդ մասը ցուցակագիւ
րը նշանակած է <<14րդ--15րդ դարերէն,
գրուած Թանկ Խաթունի համար>>: Այս ալ
մաս մըն է Ադուլեաց նոյն վանքին թիւ
18 Աւետարանին, որ գրուած է <<բազմա-
մեղ եւ անարժան սուտանուն Կարապետ
կրաւնաւոր>է 1358ին. դժբախտաբար տեղ
չէ նշանակուած, հաւանաբար յիշատակա-
րանին պակսող մասին պատճառաւ: Ու-
րեմն այս հատակոտորին ալ ամանակը
ճշդուած կ ըլլայ այսպէս:

Թիւ 557ը նշանակուած է 13րդ դար:
Գրչութիւնը սակայն իր երկաթագիր ձե-
ւով 12րդ դարէն ուշ չի կրնար ըլլալ: Ար-

դարեւ յիշատակարանը կը վկայէ որ գըր-
ուած է Սուրբ վարդապետ Մխիթարի հաւ
մար, մեկենասութեամբ Սադուն իշխա-

նին: Օրիորդ Տէր Ներսէսեան այս Սադու=
նը այդ անուամբ երկրորդ իշխանը կը նը-
կատէ, իսկ Մխիթար վարդապետ մը չի
կրնար գտնել Սադուն Գ.ի ժամանակ, որ

1285ին մեռաւ: Մենք առիթ պիտի ու=
նենանք առանձին այս գրչագրին մասին
խօսելու. սակայն հոս անցողակի նշանա-
կեմ միայն, որ հոս յիշուած Սադունը
այդ անուամբ երկրորդն է՝ որ Աւետարա-
նըս մեկենասելով նուիրեց Մխիթար վար-
դապետին, որ ԳՈՇն է, Գետկայ վանքին
վերանորոգութեան առթիւ, 1196ի ատեն-
ները:

Թիւ 603ը Յայսմաւուրքի թերթ մըն է,
Քաղոց 29 ներկայացնող խորանի: Յայս-
մաւուրքը գրուած է Թոգադ, Մկրտում
Շոշեցիէ (Սպահանցի) 1683ին: Օրիորդ
Տէր Ներսէսեան կըսէ, որ <<Ներկայիս
գրչագրին ուր գտնուիլը ծանօթ չէ ին-
ծի>>: Ուրախ եմ ըսելու որ այժմ իմ հաւ
ւաքածոյիս մաս կը կազմէ:

Շահեկան է ցուցակիս գեղագիտական
ներածութիւնը: Գիտնական օրիորդը հոս
իր գետնին վրայ է, ցոյց տալով իր հրմ-
տութիւնը: Խծբծանք պիտի ըլլար մա_
նրամասնութեանց միջամուխ ըլլալ այս
գրախօսականին մէջ: Առարկելի կը գըտ-նեմ իր տեսութիւնը, էջ ԻԲ, հայ մա-
նրանկարչութեան վրայ Բիւզանդական,
մանաւանդ Սասանեան ազդեցութեան մա-սին: Անշուշտ վրիպակ է Թորոս Տարօ-
նեցին գրիչ կոչել (էջ ԻԹ), քանի
մանրանկարիչ էր: որ լոկ

ՍԱՆԱՀՆԻ ՎԱՆՔԸ ԵՒ ՆՐԱ ԱՐՁԱՆԱ_
ԳՐՈՒԹԻՒՆՆԵՐԸ: Գրեց Կարոյ Ղաֆա--
դարեան: Քառածալ, լաթակազմ, նը-կարազարդ, էջք 208: Երեւան. "1957:Գին 13 ռուպլի 50 կոպէկ:
Պրոֆ, Ղաֆադարեանի վերջին աշխա--տութիւնն է որ հրատարակուած ունինք:Այս ալ կատարուած է այն գիտակից խը-նամքով՝ որով կը փայլին Ղաֆադարեա-

նի միւս նման գործերը: Այս մեծարժէք
գործը, որ կը ներկայացնէ Սանահինի
վանքը եւ կու տայ 188 տպուած, սրբաւ
գըրուած կամ անտիպ արձանագրութիւն-
ներ ամբողջական կամ հատուկտոր, տա-
լով նաեւ ոմանց լուսանկար արտատպու-
թիւնները:

Ժ. դարուն հիմնարկուած այս մեծաւ
համբաւ վանքը եւ մեր մշակոյթի նշանա-
ւոր կեդրոններէն մին, այսօր պահպան-
ուած է եւ նորոգուած Խորհ. Հայաստա-

նի պետական միջոցներով՝ իբր պատմա-
կան յուշարձան: Ես հոս աւելորդ տեղը
պիտի չերկարեմ այս լաւ ծանօթ վանքին
մասին: Ղաֆադարեանի լուրջ եւ գիտա-
կան աշխատանքը՝ վանքը կատարելաւ
պէս կը ներկայացնէ իր անցեալով եւ
ներկայով, գիտական եւ սպառիչ աշխա--

տանքով: Անգամ մը եւս երախտապարտ
ենք գիտնական աշխատասիրողին, վաս-
տակաւոր Պրոֆ. Ղաֆադարեանին, իր
այս աշխատութեան համար: Շնորհա-

պարտ ենք նաեւ Խորհ. Հայաստանի
յուշարձաններու պահսլանման պետական
մարմնոյն, որ կարելի եղած խնամքը
տարած է Սանահինի պահպանութեան
համար, եւ Կաճառին՝ որ հրատարակած
է Ղաֆադարեանի ընտիր ու մեծարժէք
այս գործը:
-Մաղթենք որ մեր վանական հին յուշ-
արձաններու այս ընտիր շարքը շարու-
նակուի բազմահմուտ Պրոֆ. Կարոյ Ղա-
ֆադարեանէ: Իր այս աշխատութիւնները
խոշոր պակաս մը կ՝ամբողջացնեն եւ մե-
ծապէս կօժանդակեն գիտական հետազօ-
տութեանց, մանաւանդ անոնց՝ որոնց
անմատչելի է թէ Խորհ. Հա աստանի
սահմանները եւ թէ ճարտարապետական
յուշարձաններէ օգտուելու կամ արձանա-
գրութիւններ կարդալու կարողութիւնը:

ՅՈՎՀԱՆՆԱՎԱՔԸ ԵՒ ՆՐԱ ԱՐՁԱՆԱ-
՛ՐՐՈՒԹԻՒՆՆԵՐԸ: Գրեց Կարոյ Ղա-
ֆադարեան: Քառածալ խաւաքարտա=
զարդ, էջք 124: Երեւան. 1948: Գին 10
ռուպլի 50 կոպեկ:

Փրոֆ. Ղաֆադարեանի անունն արդէն
գրաւական մըն է որ այս հատորը իրա-
պէս գիտական մեծարժէք աշխատութիւն

մըն է:
Յովհաննավանք մեր բնաշխարհին չըք-

նաղ վանքերէն մին է Կարբի գիւղէն հա
րաւարեւելք հազիւ քիլոմեդր մը հեռու
Քասախ գետին կիրճի բերանին կախուած:
Երեւան այցելութեանս ցանկութեանցս
առաջինն էր այցելել այս գեղեցիկ վանքը:
Այս ցանկութիւնս երկիցս կատարուեցաւ
նախ Փրոֆ. Ղաֆադարեանի առաջնոր-
դութեամբ եւ շնորհիւ արտասահմանի
հետ մշակութային յարաբերութեան գը-
րասենեակին կարող եւ ազնիւ նախագա-
հուհիին Տիկին Գրիգորեանի: Երկրորդ
անգամ եւ առաջին այցելութենէս քիչ
վերջ շնորհիւ Մատենադարանի անձնա-
կազմին, որ սքանչելի գաղափարը ունե-
ցեր էր դաշտային խնճոյքով մը հիւրա-
սիրել Օր. Սիրարփի Տէր Ներսէսեանը,
Հայր Վահան Յովհաննէսեանը, հնադաւ
րեան եկեղեցւոյն քով սեղան սփռելով:

Յովհաննավանք, որուն հնութիւնը
(փայտաշէն բազիլիկ եկեղեցւոյն) մինչև
Զ. դար կը հասնի մեծարժէք ճարտարաւ
պետական եւ դեղարուեստական յիշատաւ
կարան մըն է եւ Հայաստանի Խորհրդա-
յին կառավարութեան կողմէ կը նկատուի
ազգային պատմական յուշարձան եւ կա-
րելիութեան սահմաններուն մէջ առար-
կայ եղած է պահպանման կարեւոր նու
րոգութիւններով, թէեւ բուն եկեղեցին
կիսով փլեր է: Խորհ, Հայաստանի Պատ-
մական Յուշարձաններու Պահպանութեան
Կոմիտէն 1938ին ջանացեր է փլած եկեւ
ղեցւոյն ինչ ինչ մասերը, որմերը ամրա-
ցնել որ աւելի չփլի:

Խորհ. Հայաստանի սահմաններուն մէջ
մեր պատմական յուշարձաններուն նորու
գութիւնը հսկայական գումարներու եւ
պատրաստուած մեծաթիւ արհեստաւոր-
ներու կը կարօտի, երկուքն ալ երկրին
ներկայ տնտեսական կարողութենէն շատ
ու շատ աւելի մեծ: Վերջապէս աւելի քան

4-000 պատմական կարեւոր -յուշարձան-

ներ սփռուած են մեր հնադարեան երկրին
ամէն կողմը, որոնք խնամքի, պահպա-
նութեան, նորոգութեան եւ վերաշինու=

թեան կը կարօտին: Զմայլելի է հերոսա-
կան այն ճիգը որ ներկայիս կը կատար-
ուի հոն գոնէ այդ յուշարձաններուն աւեւ
լի չփճանալուն, քայքայուելուն դէմ,
մինչ մէկ կողմէն ալ երկիրը պէտք ունի
նոր շինարարութեանց եւ զարգացած կա-
րիքներու: Հեշտ է այս կամ այն յուշ-
արձանը նկատի միայն ունենալով պա-
հանջկոտ ըլլալ, սակայն պէտք է խորհիլ
որ 4-000 յուշարձաններն ալ մեր սրտին
մօտիկ կարեւոր յուշարձաններ են, բոլորն
ալ նորոգութեան հրամայական պահանջ
ներկայացնող: Ասոնցմէ ոչ մէկը յետա-
ձգելի է նորոգութեան համար:

Ղաֆադարեանի այս սքանչելի աշխա-

տութիւնը գոնէ թուղթի վրայ յաւերժա-
ցուցած է Յովհաննավանքը: Գործին ա
ռաջին մասը պատմական եւ նկարագրա-
կան մասն է, ուր խղճմտօրէն եւ քննա-
կանօրէն յուշարձանը մանրամասնօրէն
նկատի կ՝առնուի: Իսկ գործին երկրորդ
մասին մէջ 80 մանր ու խոշոր, ամբողջ
կամ հատուկտոր յիշատակարաններ կը
տրուին, երբեմն լուսանկարներու ընկեւ
րակցութեամբ:
- Ընտիր ու մեծարժէք այս աշխատու=

թեան համար մենք մեծապէս շնորհաւ
պարտ ենք Փրոֆ. Ղաֆադարեանի:

ՑՈՒՑԱԿ ՀԱՅ ՁԵՌԱԳՐԱՑ ԱԶԳ, ՄԱՏԵ-
ՆԱԴԱՐԱՆԻՆ ՀԱՅՈՅ Ի ՂԱԼԱԹԻԱ (Կ.
Պոլիս) в Կազմեց Բաբգէն Վ. Կիւլէսէ-
րեան (յետոյ Սսոյլ Կաթողիկոս): Քա-
ռածալ, անկաղմ, էջք 1500: Հրատա-
րակեալ Անթիլիաս 1961:

Մեծարժէք ցուցակ մըն է, որ հրամա-
նաւ Վեհափառ Զարեհ Ա. Կաթողիկոսի՝
վերջապէս ուսումնասիրողներուն կը տը-
րամադրուի:

Ղալաթիոյ հաւաքումը այլեւս գոյու-
թիւն չունի այնպէս՝ ինչպէս որ 1902ին,
Բարգէն Սրբազանէն ցուցակագրուած ա=
տենը գոյութիւն ունէր: Չեմ գիտեր թէ

այժմ ինչ մնացած է այդ հաւաքածոյէն,
ուր 283 գրչագիրներ ու հատուկտորներ

գոյութիւն ունէին: Ինծի որոշ ծանօթ է
որ կարեւոր գրչագիրներ հեռացած են
այդ հաւաքածոյէն. Ազգային Մատենա-
դարանի կարեւորագոյն գրչագիրը., թիւ
68, Աւետարան : Այս գրչագիրը Սեբաս-
տիոյ նշանաւոր Աւետարանին հետ ինծի
առաջարկուեցաւ ծախու, յԱղեքսանդրիա

1931ին: Յետոյ անոնց տէրը՝ Պոլսեցի
յոյն հնավաճառը զանոնք ծախեր էր Ա-
մերիկահայ հնավաճ առի մը՛, եւ այդ եր-
կու մեծարժէք ձեռագրերը այժմ կը գըտ-
նուին երկու նշանաւոր Ամերիկեան թան-
գարաններու մէջ: Դարձեալ թիւ 145 եւ
թիւ 237 մագաղաթեայ գրչագիրները
Ղալաթիոյ հաւաքման՝ այժմ կը գտնը-
ւին իմ հաւաքածոյիս մէջ: Թիւ 237 ինծի
վաճառուեցաւ Լոնտոն: անգլիական գը=
րավաճառէ մը, իսկ թիւ 145 գնեցի հան-
գուցեալ Պետրոս Նշանեան գրավաճառէն:

Ներկայ ցուցակը կը պարունակէ գրեւթէ 180 գրչագիր եւ հատուկտոր, որ գըր-
ուած են 18րդ եւ 19րդ դարերուն: Ուրեմն,285 (յաւելուած երկու Ճաշոց) գրչագիր-
ներէն գրեթէ երկու երկրորդը՝ վերջին
երկու դարերու գործեր են եւ միայն 100
հատ հին գրչագիր կարելի է հաշուել:

Բաբգէն Սրբազան թէեւ մանրամասն
նկարագրած է բոլոր ձեռագիրները, սաւ
կայն ցուցակը չէ պատրաստուած հարկ եւ
լած կերպով, որով կարելի ըլլար առանցմեծ յոգնութեան նկատել գրչագիրնե-րուն, ե՞րբ, ո՞ւր, որմէ՞ գրուած
Գոնէ եթէ հետեւէր Հ. в. Տաշեանի

ըլլալը:
ցու-ցակագրեալ ձեւին՝ աշխատութիւնը գուհ ացուցիչ կըլլար:

Գեղարուեստական նշանակութեամբ
կան գրչագիրներ որոնցմէ պէտք է յիշելթիւ 57 Աւետարանը 1329էն, որ ՍարգիսՊիծակի գրչութիւնը եւ ծաղկումն է:

Հետաքրքրական
պարունակութեամբ

գրչագիրներ են թիւ 58, որ <<Պատմութիւն
Ռուսաց>> է, 1798էն ոչ շատ առաջուած: Իսկ թիւ 60ը Ճիհանումայի թարգ-

գըր-
մանութիւնն է:

Բազմավէպ 1962

Կան եւ մատենագրական սխալներ: Էջ
526 Բաբգէն Սրբազան կը գրէ: <<Դամաս-
կացիի այս գործը՝ Աւանդութ-իւն ուղղաւ
փառ հաւատոյ>> Լեհացի Սիմէոն Վրդ.
վրացերէնէ թարգմաներ է հայերէնի>>:
Արդարեւ բնագրին մէջ կը յիշուի, որ <<Եւ

թարգմանեցեալ ի Սիմէոնէ ի Վրաց լեզ-
ուէ ի հայ բառ>> (էջ 524) : Սակայն հոս

յիշուած Սիմէոնը՝ Լեհացին չէ, որ կա-
պրէր ԺԷ դարուն>> այլ Պղնձահանքեցին,
որ արդարեւ Յով. Դամասկացիի գործերը
վրացերէնէ հայերէնի թարգմանեց:

Դարձեալ Բաբգէն Սրբազան թիւ 148
հաւաքածոյին մէջ քարոզներու մասին կը
խօսի, որ քարոզներ չեն, այլ Վարդան
Այգեկցիի ծանօթ խրատները, ուղղեալ
առ Պաղտին իշխան Ռուբինեան: Բաբ--

գէն Սրբազան կ՝աւելցնէ էջ 935 <<Եթէ այս
Պաղտինը այն է, որուն մահը կողբայ
Բարսեղ վարդապետ առ Գրիգոր երէց՝
շարունակողն Մատթէոս Ուռհայեցւոյ.
հաւանական է որ Քարոզգիրքիս հեղինա-
կըն ալ ըլլայ նոյն Բարսեղ վարդապեւ
տը>>: Ըսինք որ ասոնք քարոզներ չեն: Իսկ
Պաղտին իշխանը Բարսեղ վարդապետի
ողբացած Պաղտինը չէ, եւն ո՛չ ալ այս
կարծեցեալ քարոզներուն հեղինակը Բար--

սեղ վարդապետ, այլ Վարդան Այգեկցին:
Ցանկերով կաւարտի ձեռագրաց այս

ցուցակը:

Peintres et Sculpteurs Armeniens: Օն-
նիկ Աւետիսեան: Քառածաւալ, լաթաւ
կազմ, էջք 496, 500 նկար, 20 գունա--
ւոր, 6 սրճագոյն: Հրատ Հայ Մշա-
կոյթի Բարեկամներու, Գահիրէ, 1959:

Օննիկ Աւետիսեանի այս գործը մեծար-
ժէք է իր աննախընթաց ճոխութեամբ եւ
իր խմբագրական ձեւով: Զոհողութիւնը,
զոր յանձն առին Գահիրէի Հայ Մշակոյթ-ի
Բարեկամներու այն փոքր՝ սակայն նը-
ւիրեալ եւ ընտիր խումբը, լիապէս վար-
Ճատրուած է այս հրատարակութեամբ:
- Այս մեծադիր հատորին մէջ կը ներ-
կայացուին հայ նկարիչներն ու արձաւ

1962 Յունուար=

նագործները, կը տրուի նաեւ ամփոփ եւ
ըմբռնելի պատմութիւն մը հայ կերպար-
ուեստի անցեալին: Անտարակոյս կարեւ
լի էր թէ՛ աւելի բազմագոյն ճոխութեամբ
եւ թէ՛ աւելի ընդարձակ մանրամասնու-
թեամբ հրատարակել գործը: Սակայն
երբ նկատի առնենք նոյն իսկ ներկայ աշ=
խատութեան՝ մեր իրականութեան մէջ
ահագին նկատուած դրամական ծախսը,
կը խորհիմ որ գործը հրատարակուած է
հարկ եղածին պէս, եւ բարեբախտաբար
այնպէս եղած է՝ որ արդէն մեծ զոհու
ղութեանց ենթարկուած Միութիւնը եւ
գործին աշխատաւորները նիւթական կու
րուստներու չենթարկուէին 3

Սխալ պիտի ըլլար խորհիլ որ գործը
կատարեալ է: Սակայն նոյնքան սխալ
պիտի ըլլար խորհիլ, որ եղած միջոցնե-
րով ասկէ աւելի կատարեալ գործ կա--

րելի էր պատրաստել: Կան առարկելի կէ-
տեր, որոնցմէ ամէնէն կարեւորը ինծի
համար՝ հայ հին մանրանկարչութեան
արժէքաւորման մասն է: Օրինակ, էջ
100-101 տեղ տրուած է Օր, Սիրարփի
Տէր Ներսէսեանի այն վարկածին (1937ին
ձեւաւորուած), ըստ որում հայ մանրա-

նկարչութիւնը ենթակայ կը նկատուի
բիւզանդականին (եւ ասորականին): Ա-
սիկա ոչ միայն հիմնաւորուած վարկած
մը չէ, այլ ներկայ տուեալներով անըն-

դունելի: Հայկական մանրանկարչութիւ-
նը ինքնուրոյն արուեստ մըն է, որուն
մէջ օտար ազդեցութիւնները աննչան դեր
մը խաղացած են в Նոյն իսկ հաւանական
է որ հայկական արուեստը աւելի, շատ
աւելի նպաստաւորած է օտար արուեստ-
ներ, ըլլայ բիւզանդական եւ ըլլայ ասու
րական, քան թէ այդ վերջինները ազդած
ըլլան մեզի: Եղած են քրիստոնեայ պատ--
կերագրութեան հասարակաց աղբիւրներ,
որոնք սակայն հայ արուեստագէտներու
կողմէ շուտով ազգայնացուած են: Բիւ-
զանդական, ասորական, արաբական,
պարսկական, նոյն իսկ օսմանեան ար-
ուեստներուն ծագման ու զարգացման

մէջ շատ մեծ ու կենսական բաղկացուցիչ
դեր կատարած են հայ արուեստագէտ-

ները: Հետեւաբար սխալ է աճապաւ

րել եւ օտարներուն վերագրել տեղ մը՝

մեր արուեստին զարգացման մէջ, որ ոչ
միայն մեր արուեստը ու մշակոյթը կը
ստորնացնէ եւ անկէ իրաւունք կը կողոպ-
տէ, այլ կը կատարէ անարդարութիւն մը,

որ երբեք ներելի չէ: Դժբախտաբար, այս
գործին պէս՝ միջազգային (ֆրանսերէն)
լեզուով կատարուած գործ մը քիչ շատ
տեւական կ ընէ, եթէ չի յաւերժացներ,
սխալ գաղափար մը հայ արուեստի ծագ-
ման եւ զարգացման մասին՝ օտար գիտ-
նականներու եւ հասարակութեանց մէջ:

Բնական է վաստակաւոր խմբագրին նե-
րելի են մասնագիտական մանր ու մեծ
սխալներ որոնցմէ մէկն է, էջ 70, Ման=
չեսթըրի Ճան Ռայլընտ մատենադարանի
Չքպաղի Աւետարանին (1313ին գրուած)
վրացատառ մանրանկարներու հարցը. ա-
տոնք գրչութենէն շատ ու շատ վերջ ա-
ւելցուած (եթէ ոչ կեղծուած) հայ մա-

նրանկարչի գործեր չեն երբեք: Նոյն
գրչագրին մէջ սակայն կան հարազատ եւ
հայ արուեստով թէ՛ մանրանկարներ եւ
թէ ծաղկումներ(*):

Ինչպէս ըսի, Օննիկ Աւետիսեան մեզի
տուած է խծբծանքէ վեր մեծարժէք գործ

մը:,Միջազգային գիտակցութեան կողմէ՝
հայկական մշակոյթը եւ արուեստը ար-
ժէքաւորելու ոքանչելի միջոց եւ ասոր
նման հրատարակութիւններ: Յուսանք որ
այս գործը ճամբայ բանայ նման ուրիշ
աշխատանքներու:

В. ՔԻՒՐՏԵԱՆ

- (*) Օննիկ Աւետիսեան յայտնի _կերպով սխալ
կը գրէ էջ 115. Յովհաննէս Տիեզերալոյսը Մըր-
գուզն իսկ է, եւ ոչ թէ ասոնք երկու տարբեր ան-
ձեր՝ ինչպէս ինք նշանակած է: Յետոյ Լուսաւորչի
նկարները, որոնց նկարիչը եղած է այս Յովհ.
վարդապետը, ըստ երեւոյթի ինք հեղինակած է,
եւ ոչ թէ օրինակած՝ Ոսկան վարդապետի 1666)
Աստուածաշունչէն, որուն մէջ գոյութիւն չունին
Գրիգոր Լուսաւորչի կեանքէն նկարներ:

